
寄蘓明遠

四首

作者：藍仁　明

本作品收錄於《藍山集/卷06》

寫得冰綃帶晚霞，歸來卷贈一枝斜。

摩挲老眼看春色，郤訝墻頭出杏花。

筆下秋光最好看，相思千里寄來難。

白頭已入廬山社，猶憶東籬月影寒。

稚子牽牛似挽車，微風落日笛嗚嗚。

故人久識柴門處，為作藍原野牧圖。

釣船移向夕陽邊，春水桃花綠滿川。

一曲漁歌聊自樂，晚風休為世人傳。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

